
১.০	মিশন স্টেটমেন্ট ও প্রধান কার্যাবলি
১.১	মিশন স্টেটমেন্ট 
দুর্যোগ মোকাবেলা, মাদক নিয়ন্ত্রণ, সুষ্ঠু কারা ব্যবস্থাপনা এবং বিদেশ গমনাগমন সহজ, টেকসই ও সময়োপযোগী করার মাধ্যমে নাগরিক সেবা ও মর্যাদা বৃদ্ধি। 
১.২	প্রধান কার্যাবলি
1.2.1 দ্বৈত নাগরিকত্ব, ওয়ার্ক পারমিট, ভিসার শ্রেণি পরিবর্তন, অভিবাসী প্রত্যাবর্তন, ভিসা অন এ্যারাইভাল সংক্রান্ত কার্যক্রম পরিচালনা;
1.2.2 কারা বন্দিদের নিরাপত্তার স্বার্থে কারা নিরাপত্তা ব্যবস্থা আধুনিকায়ন;
1.2.3 কারাবন্দিদের নিরাপদ হেফাজত ও কারাগারসমূহকে সংশোধনাগারে রূপান্তর;
1.2.4 মাদক ও নেশাজাতীয় দ্রব্যের অপব্যবহার রোধকরণ;
1.2.5 বাংলাদেশি নাগরিকদের পাসপোর্ট প্রদান এবং বিদেশি নাগরিকদের ভিসা প্রদান সহজিকরণ;
1.2.6 স্বয়ংক্রিয় ইমিগ্রেশন প্রক্রিয়া সম্পন্নকরণ;
1.2.7 বিদেশে অবস্থিত বাংলাদেশ মিশনসমূহের পাসপোর্ট ও ভিসা সেবা কার্যক্রম পরিচালনা; এবং
1.2.8 অগ্নিসহ অন্যান্য দুর্যোগ প্রতিরোধ ও প্রশমনে ব্যবস্থা গ্রহণ ও উদ্ধার কাজ পরিচালনা।  
২.০ 	মধ্যমেয়াদি কৌশলগত উদ্দেশ্য ও কার্যক্রমসমূহ
	মধ্যমেয়াদি কৌশলগত উদ্দেশ্য
	কার্যক্রমসমূহ
	বাস্তবায়নকারী অধিদপ্তর-সংস্থা

	১
	২
	৩

	১.	প্রাতিষ্ঠানিক সক্ষমতা বৃদ্ধিকরণ
	· ওয়েবসাইটে সেবা প্রাপ্তির সকল তথ্য-ফরম সংযোজন
· কম্পিউটার ল্যাব স্থাপন, কর্মকর্তা-কর্মচারীদের 	আইসিটি-নির্ভর প্রশিক্ষণ প্রদান
	· সচিবালয়

	২. 	দুর্যোগ মোকাবেলায় সক্ষমতা 	বৃদ্ধিকরণ
	· দুর্যোগকালীন এবং দুর্যোগ পরবর্তী উদ্ধারকার্য পরিচালনা
· অগ্নিনির্বাপনী প্রশিক্ষণ এবং মহড়া ও অগ্নিনির্বাপণ
· উদ্ধার কার্যক্রমের দক্ষতা ও সরঞ্জাম বৃদ্ধি 
	· ফায়ার সার্ভিস ও সিভিল ডিফেন্স 	অধিদপ্তর

	৩.  	মাদক ও নেশা জাতীয় দ্রব্যের অপব্যবহার রোধকরণ
	· সচেতনতামূলক কার্যক্রম পরিচালনা 
· মাদকবিরোধী অভিযান পরিচালনা
· মাদকাসক্তদের চিকিৎসা ও পুনর্বাসন
	· মাদকদ্রব্য নিয়ন্ত্রণ অধিদপ্তর

	৪.	দেশি-বিদেশি নাগরিকদের বৈদেশিক ভ্রমণ সহজিকরণ
	· দেশে/বিদেশে বাংলাদেশি নাগরিকদের ই-পাসপোর্ট ইস্যুকরণ
· ওয়েবসাইটে পাসপোর্ট ও ভিসা সংক্রান্ত তথ্যাদি প্রদান
	· ইমিগ্রেশন ও পাসপোর্ট অধিদপ্তর

	
	· দ্বৈত নাগরিকত্ব সনদ প্রদান
	· সচিবালয়

	 ৫.	কারাবন্দিদের নিরাপদ হেফাজত ও কারাগারসমূহকে সংশোধনাগারে রূপান্তর
	· কারাবন্দিদের সেবার মান উন্নয়ন
· কারাবন্দিদের বিভিন্ন ট্রেডে মৌলিক/পেশাভিত্তিক প্রশিক্ষণ প্রদান
	· কারা অধিদপ্তর


৩.০ 	দারিদ্র্য নিরসন ও নারী উন্নয়ন সংক্রান্ত তথ্য 
৩.১	দারিদ্র্য নিরসন ও নারী উন্নয়নের উপর কৌশলগত উদ্দেশ্যসমূহের প্রভাব
৩.১.১	প্রাতিষ্ঠানিক সক্ষমতা বৃদ্ধিকরণ
দারিদ্র্য নিরসনের উপর প্রভাব: ফায়ার সার্ভিস ও সিভিল ডিফেন্স অধিদপ্তর প্রাকৃতিক ও মানবসৃষ্ঠ সকল দুর্যোগে প্রথম সাড়াদানকারী প্রতিষ্ঠান। সেবামুলক প্রতিষ্ঠান হিসেবে অধিদপ্তরটি অগ্নিনির্বাপণ ও প্রতিরোধ, দুর্ঘটনা/দুর্যোগে অনুসন্ধান ও উদ্ধার এবং প্রাথমিক চিকিৎসা, এ্যাম্বুলেন্স সেবা, কমিউনিটি ভলান্টিয়ার প্রস্তুত ও প্রশিক্ষণ প্রদান, অগ্নি লাইসেন্স ও নিরাপত্তামূলক ছাড়পত্র প্রদান ও যৌথ অভিযানসহ বিভিন্ন কার্যক্রম পরিচালনা করে থাকে। দারিদ্র্য নিরসনে এসব কার্যক্রম গুরুত্বপূর্ণ সহায়ক ভূমিকা পালন করে থাকে।
নারী উন্নয়নের উপর প্রভাব: অগ্নিনির্বাপনসহ দুর্যোগ মোকাবেলায় নারীর অংশগ্রহণ ও জেন্ডার সমতা নিশ্চিত করার লক্ষ্যে স্টেশন অফিসার, সাব-অফিসার, ওয়্যারলেস অপারেটর, নার্সিং এ্যাটেনডেন্ট, প্রশাসনিক কর্মকর্তাসহ বিভিন্ন দাপ্তরিক পদে নারী কর্মচারী নিয়োগ করা হয়েছে। এছাড়া ০৬ ডিসেম্বর ২০২০ এর সচিব কমিটির অনুমোদন এবং ২৪ জানুয়ারি ২০২১ এর স্বরাষ্ট্র মন্ত্রণালয়ের সুরক্ষা সেবা বিভাগের প্রজ্ঞাপনের পরিপ্রেক্ষিতে বিভাগীয় ‘ফায়ারম্যান’ পদের নাম পরিবর্তন করে ‘ফায়ার ফাইটার’ নামকরণ করা হয়েছে। এতে করে এই পদে নারী কর্মী নিয়োগের কার্যক্রম সম্প্রসারিত হয়েছে।  
৩.১.২	দুর্যোগ মোকাবেলায় সক্ষমতা বৃদ্ধিকরণ
দারিদ্র্য নিরসনের উপর প্রভাব: জনসাধারণের সম্পদ এবং জীবন সুরক্ষিত থাকলে তারা উৎপাদনমুখী কর্মকান্ডে নিজেদেরকে নিয়োজিত রাখতে সক্ষম হবে এবং দারিদ্র্যের হাত হতে রক্ষা পাবে।  
নারী উন্নয়নের উপর প্রভাব: নারী-পুরুষের যৌথ প্রচেষ্ঠার মাধ্যমে উন্নত প্রশিক্ষণ, আধুনিক অগ্নিনির্বাপক সরঞ্জামাদি ব্যবহারের মাধ্যমে অগ্নি এবং অন্যান্য প্রাকৃতিক ও মানবসৃষ্ট দুর্যোগ মোকাবেলায় সক্ষমতা বৃদ্ধি করা গেলে নারী-পুরুষ উভয়েরই জীবন ও সম্পদ রক্ষা করা সম্ভব হবে। 
৩.১.৩	মাদক ও নেশা জাতীয় দ্রব্যের অপব্যবহার রোধকরণ
দারিদ্র্য নিরসনের উপর প্রভাব: মাদকদ্রব্য নিয়ন্ত্রণ অধিদপ্তরের মাদকবিরোধী কার্যক্রমের ফলে মাদকাসক্তদের সংখ্যা ক্রমান্বয়ে হ্রাস পাবে। ফলে সমাজে কর্মক্ষম মানুষের সংখ্যা বৃদ্ধি পাবে যা দারিদ্র্য নিরসনে সহায়ক ভূমিকা রাখবে।
নারী উন্নয়নের উপর প্রভাব: মাদকাসক্ত মানুষের সংখ্যা হ্রাসের মাধ্যমে কর্মসংস্থানের সুযোগ সৃষ্টি হবে যা পরিবার ও সমাজ বিশেষ করে নারী সমাজের উন্নয়নে গুরুত্বপূর্ণ ভূমিকা পালন করবে।  
৩.১.৪	দেশি-বিদেশি নাগরিকদের বৈদেশিক ভ্রমণ সহজিকরণ
দারিদ্র্য নিরসনের উপর প্রভাব: আন্তর্জাতিক অঙ্গনে আধুনিক প্রযুক্তিনির্ভর ই-পাসপোর্ট প্রবর্তনের মাধ্যমে দেশের ভাবমূর্তি উজ্জ্বল হয়েছে এবং এর মাধ্যমে জনশক্তি রপ্তানির ক্ষেত্রে উল্লেখযোগ্য অগ্রগতি সাধিত হবে। এছাড়া ভিসা পদ্ধতি সহজিকরণের ফলে বিদেশি নাগরিকদের আগমনের হার বৃদ্ধি পাবে এবং বৈদেশিক বিনিয়োগ ও পর্যটন শিল্পের উন্নয়ন ত্বরান্বিত হবে। এর মাধ্যমে বহুমাত্রিক কর্মসংস্থানের সুযোগ সৃষ্টিসহ দরিদ্র জনগোষ্ঠির সংখ্যা ক্রমান্বয়ে হ্রাস পাবে।   
নারী উন্নয়নের উপর প্রভাব: আধুনিক ই-পাসপোর্ট এবং স্বয়ংক্রিয় বর্ডার নিয়ন্ত্রণ ব্যবস্থাপনা প্রবর্তন। ফলে নারীর বিদেশে গমনাগমনকে আরো উৎসাহিত ও বেগবান করবে।   
৩.১.৫	কারা বন্দিদের নিরাপদ হেফাজত ও কারাগারসমূহকে সংশোধনাগারে রূপান্তর 
দারিদ্র্য নিরসনের উপর প্রভাব: শিক্ষা ও কর্মমুখী  প্রশিক্ষণের মাধ্যমে কারা বন্দিদের সংশোধন করা হবে। এছাড়া প্রশিক্ষণ সমাপনান্তে বন্দিদের দ্বারা উৎপাদিত পণ্যের বিক্রয়লব্দ অর্থের লভ্যাংশের ৫০% পারিশ্রমিক তাদের প্রদান করা হচ্ছে যা দারিদ্র্য নিরসনের সহায়ক ভূমিকা রাখছে। 
নারী উন্নয়নের উপর প্রভাব: পৃথকভাবে মহিলা কারাগার নির্মাণ, মহিলা কারারক্ষীদের জন্য আবাসন নির্মাণ, কারা নিরাপত্তা আধুনিকায়ন, মায়ের সাথে শিশুদের জন্য ডে-কেয়ার সেন্টার স্থাপন, কারাগারের ধর্মীয় শিক্ষকবৃন্দের সন্মানি বৃদ্ধিকরণসহ নারী কারা বন্দিদেরকে বিভিন্ন ট্রেডে প্রশিক্ষণ প্রদান করা  হচ্ছে। তাদের উৎপাদিত পণ্যের বিক্রয়লব্দ অর্থের লভ্যাংশের ৫০% পারিশ্রমিক হিসেবে তাদের প্রদান করা হচ্ছে যা নারী উন্নয়নে সহায়ক ভূমিকা রাখছে।
৩.২	দারিদ্র্য নিরসন ও নারী উন্নয়ন সম্পর্কিত বরাদ্দ

৬.৪	মাদকদ্রব্য নিয়ন্ত্রণ অধিদপ্তর
৬.৪.১	সাম্প্রতিক অর্জন: মাদকদ্রব্য নিয়ন্ত্রণ আইন (সংশোধিত), ২০২০ কার্যকর করা হয়েছে। মাদকদ্রব্য নিয়ন্ত্রণ অধিদপ্তরের কর্মচারীদের (পোশাক ও সামগ্রী প্রাধিকার) বিধিমালা, ২০২১; বেসরকারি পর্যায়ে মাদকাসক্তি নিরাময় কেন্দ্র, মাদকাসক্তি পুনর্বাসন কেন্দ্র ও মাদকাসক্তি পরামর্শ কেন্দ্র প্রতিষ্ঠা ও পরিচালনা বিধিমালা, ২০২১; বেসরকারি মাদকাসক্তি নিরাময় ও পুনর্বাসন কেন্দ্রগুলির জন্য সরকারি অনুদান সংক্রান্ত নীতিমালা, ২০২২; অ্যালকোহল নিয়ন্ত্রণ বিধিমালা, ২০২২; মাদকদ্রব্য নিয়ন্ত্রণ অধিদপ্তর (কর্মচারী) নিয়োগ বিধিমালা, ২০২২ এবং বাজেয়াপ্তযোগ্য বস্তু আটক, ব্যবস্থাপনা ও নিষ্পত্তিকরণ বিধিমালা, ২০২২ প্রণয়ন করা হয়েছে। বিগত ০৩ বছরে মাদকবিরোধী ২,৮২,৫৫৯টি অভিযান পরিচালনা করে ৭১৮৭৭টি মামলা দায়ের এবং ৭৭,১১৮ জন মাদক অপরাধীকে গ্রেপ্তার করা হয়েছে। একই সঙ্গে ১,৩১,৯২,৯৪৫ পিস ইয়াবা; ৭৭৩০৩ বোতল ফেনসিডিল; ৫৫.২২২ কেজি হেরোইন,১৫,৩১৩ কেজি ক্রিস্টাল মেথ/আইস, ৩০৭টি এলএসডি এবং ২৪০৫২.৭৮ কেজি গাঁজাসহ অন্যান্য বিপুল পরিমাণে মাদক জব্দ করা হয়েছে। মাদকের বিরুদ্ধে সমন্বিত কর্মপরিকল্পনা (Comprehenchive Action Plan) বাস্তবায়ন করা হয়েছে। মাদকদ্রব্য নিয়ন্ত্রণ অধিদপ্তর, বিজিবি, পুলিশ, র‍্যাব, কাস্টমস ও অন্যান্য সংস্থা কর্তৃক দায়েরকৃত মাদক অপরাধ সংক্রান্ত মামলায় ৭৩,৬৫১টি নমুনা অধিদপ্তরের কেন্দ্রীয় রাসায়নিক পরীক্ষাগারে পরীক্ষাপূর্বক রিপোর্ট প্রদান করা হয়েছে।

৬.৫ 	বহিরাগমন ও পাসপোর্ট অধিদপ্তর
[bookmark: _GoBack]৬.৫.১ 	সাম্প্রতিক অর্জন: ইমিগ্রেশন ও পাসপোর্ট অধিদপ্তর জুলাই ২০১৯ হতে জুন ২০২৩ পর্যন্ত ৭১ লক্ষ ৪৯ হাজার ৫৮৩টি মেশিন রিডেবল পাসপোর্ট (এমআরপি) এবং ৬ লক্ষ ৩৮ হাজার ৪৭৭টি মেশিন রিডেবল ভিসা (এমআরভি) এবং ১ কোটি ২৩ লক্ষ ৮৪ হাজার ই-পাসপোর্ট ইস্যু করে ৫,৯০৩ কোটি টাকা রাজস্ব আয় করেছে। মাননীয় প্রধানমন্ত্রী গত ২২ জানুয়ারি ২০২০ তারিখে আধুনিক প্রযুক্তি নির্ভর ই-পাসপোর্ট ও স্বয়ংক্রিয় বর্ডার নিয়ন্ত্রণ ব্যবস্থাপনা কার্যক্রম আনুষ্ঠানিকভাবে চালু করেন। এরই ধারাবাহিকতায় ৩টি আন্তর্জাতিক বিমান বন্দরে ও বেনাপোল স্থলবন্দরে ২০১৯-২০২৩ সালে মোট ৪৪টি ই-গেইট স্থাপন করা হয়েছে। জুলাই ২০১৯ হতে জুন ২০২৩ পর্যন্ত ১৬টি আঞ্চলিক পাসপোর্ট অফিসের নিজস্ব ভবন এবং পাসপোর্ট প্রিন্টিং এর জন্য পৃথক ইউনিট ‘পার্সোনালাইজেশন কমপ্লেক্স’ নির্মাণ করা হয়েছে। এছাড়া, মালয়েশিয়ায় বসবাসরত প্রবাসী বাংলাদেশিদের দ্রুততম সময়ে পাসপোর্ট প্রদানের লক্ষ্যে কুয়ালালামপুরে স্থাপিত পৃথক অফিসে অধিদপ্তরের জনবল প্রেরণ করে ২৯ ফেব্রুয়ারি ২০২০ পর্যন্ত ২,৬৪,১৪০টি পাসপোর্ট প্রদান করা হয়েছে। বিদেশস্থ ৪৩টি মিশনে ই-পাসপোর্ট কার্যক্রম চালু করা হয়েছে। অধিকন্তু, নিজস্ব ব্যবস্থাপনায় এ অধিদপ্তর পাসপোর্ট বুকলেট তৈরিতে সক্ষমতা অর্জন করেছে। আরও ৩৭টি মিশনে ই-পাসপোর্ট চালু করা হবে। জিটুজি পদ্ধতিতে সংযুক্ত আরব আমিরাত সরকারের প্রতিষ্ঠান Emirates Technology Solutions LLC (ETEK) এবং তার কারিগরি সহযোগী প্রতিষ্ঠান SITA কর্তৃক ই-ভিসা কার্যক্রম চালুর উদ্যোগ গ্রহণ করা হয়েছে। 

